
NUUSKRUMMELS                                21 Januarie 2021 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 
 
 
 
 
 
 
 
 
 

Ons gee hoop en skryf briewe vir ons hartsmense in ‘n aftree-oord. Hoop vir vandag en hoop vir 

môre. Daar is 67 dames en 8 mans na wie ons uitreik.  
 

Ons nooi spesiaal vir jou, ons kinders, jongmense en volwassenes uit om deel te word van die 

“Pen Pel” projek. Skryf ‘n brief met woorde van hoop of stuur ‘n kaartjie. Kinders kan prentjies 
teken of kaartjies maak of stuur ‘n paar foto’s van dit wat vir jou mooi is. 
 

Gooi jou brief/kaartjie in die rooi posbus by die kerkkantoor. Dui op die koevert aan of dit vir ‘n 
man of dame is, bv. Beste Oom, of Beste Tannie.  
 

Ons los leë koeverte in die rooi posbus, kom haal vir jou, skryf jou brief en gooi dit weer terug 

in die posbus. Die briewe word Vrydag 29 Januarie by Huis Jan Swart afgegee.  
 

Jy is welkom om jou brief per epos te stuur, ek sal dit druk en in ‘n koevert sit. Of WhatsApp jou 

brief na 0825605283. 
 

Jy kan ook betrokke raak by ‘n Helderberg gemeenskapsprojek – reik uit na mediese personeel 

deur ‘n gesin (van ‘n mediese werker) te ondersteun met kos – meer inligting op bl.3. 
 

My jongste vra so ‘n rukkie terug ‘n baie diep vraag...dit kom neer op die volgende: “As jou 
jonger self jou nou moet ontmoet, sal hy/sy beïndruk wees met wat hy/sy sien.  

Is jy die persoon wat jou jonger self wil wees? 
 

Sterkte vir die week! Trek die skryfblok nader en skryf ‘n brief of twee die week vir ‘n hartsmens 

in ‘n aftree-oord – hulle sal dit baie waardeer. 

 

Mag ons gouer as later weer op die strand stap, die sonlig op ons voel terwyl die seewater om 

ons voete spoel. 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Voorbidding vir : 
 Ds. Petrie vir sy boodskap. 

Voorbidding: 
 Familie en vriende met die afsterwe van Magda de Jager. 

 Gerrit van Schalkwyk vir gesondheid en beterskap – in hospitaal. 

 Heletta Smith en familie met die afsterwe van haar pa. 

 Mense wat in hoësorg is weens Covid-19, diegene wat positief getoets het en 

die wat besig is om te herstel. 

Ons planne vir Sondag 31 Januarie vorder goed en 

sien ons só uit daarna om stil te raak voor ons Abba 

Vader.             

Nooi asb. vriende en familie uit om ook aan te sluit.  

 

WhatsApp kan net aan my gestuur word by 

0826929086 en ek voeg by op dié groep.        

 

Net paar antwoorde op vrae wat gerig is:  

1. Ja, almal bly in voertuig.  

2. Nee, jy hoef nié hardop voor ander te bid nie.  

3. Ja, kinders ook welkom. 

Hoërskool leerders – dit is weer tyd vir Lifeline Youth! 

Inskrywingsvorms vir 2021 is op die kerk se webblad en die kerk se Facebook-blad beskikbaar.  

Laai dit af, voltooi en stuur dit na Tijane voor of op Vrydag 29 Januarie. 

tijane.visser@gmail.com 

 

 

 

 

JONG VOLWASSENES! Laai die Lifeline Youth vorm af, voltooi met jou naam en 

kontaknommer en stuur na Tijane. As daar genoeg belangstelling is, wil ons met ‘n Jong 
Volwassene byeenkoms begin. - tijane.visser@gmail.com 

 

Geen eredienste of byeenkomste in kerkgebou tot verdere kennisgewing 

Kerkkantoor oop Maandag tot Vrydag / 09:00 – 13:00 

Ds. Petrie 073 166 1306 /  e-pos: petrie@lourensrivier.co.za 

Charlene  082 384 4037  / e-pos: fin@lourensrivier.co.za 

Riata 082 560 5283  / e-pos: admin@lourensrivier.co.za 

Raak betrokke – Maak ‘n verskil 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Help ‘n mediese gesin 

 

"Daar is steeds versorging nodig vir ons mediese 

personeel in die Helderbergkom. 

Wil jy graag deel wees van 'n groep wat kos en 

ondersteuning verleen aan families van ons 

mediese personeel wat so hard werk? 

Ek sal jou indeel in 'n groep, die verpleegster se 

naam en nommer kommunikeer en jou inlig 

wanneer jy verantwoordelik is om 1 keer in 2 weke 

kos te voorsien aan die gesin. 

Ek sal jou ook laat weet presies waar by die 

hospitaal die kos afgelewer moet word.  

ALTERNATIEWELIK het Renier van Su-Casa - All is 

Gourmet,  'n spesiale menu opgestel vir die projek. 

Hy sal dan sommer die kos GRATIS aflewer ook. 

Kontak Jessie Serdyn 082 376 8824 as jy deel wil 

wees van die projek." 

 



 

 

 

 

 

Sondag, 24 Januarie 2021 Fokusteks: Psalm 62  

Daar is twee stories oor pa’s wat iets oor God sê. Die een storie vertel hoe God nie is nie en die ander hoe Hy 
werklik is.  

Storie 1 - Hoe God nié is nie.  

‘n Pa het eendag by die huis ingestap en vir sy kind wat op die trap gestaan het, gesê: “Spring, pa sal jou vang.” Die 
kind het gespring en hom byna te pletter geval. Die pa het op die laaste oomblik padgegee. Toe die seun huilend 

opstaan en na sy pa kyk, sê Hy sê dié vir hom: “Sien, laat dit nou vir jou ‘n goeie lewensles wees. Jy moet in hierdie 
lewe nooit iemand vertrou nie, selfs nie eens jou pa nie.”  
Storie 2 - Hoe God is.  

Daar was ‘n pa wat by sy huis aangejaag gekom het om met skok te sien hoedat die huis in vlamme staan. Hy sien 
toe met afgryse sy seuntjie op die boonste verdieping staan, vasgekeer deur die vlamme. Hy hardloop en gaan 

staan onder hom en skreeu: “Seun, spring! Pa sal jou vang.” Die seuntjie skreeu kliphard: “Ek kan nie vir pa sien 
nie!” Die pa skreeu terug: “Spring, pa kan vir jou sien.” Die seun spring en land veilig in sy pa se arms.  

Die skrywer van Ps.62 maak ‘n aangrypende, persoonlike verklaring. Net God alleen is betroubaar. Jy kan Hom met 
jou lewe vertrou. By Hom kan jy waarlik stil word en tot rus kom. Waar word hierdie rus beleef? Reg binne-in die 

storm! Daar waar die moeilikheid is. Daar waar jy moet worstel met gebeure en omstandighede in jou lewe wat 

dreig om jou lewensvreugde van jou af weg te neem. Dit is wat Dawid beleef en waarvan hy in hierdie Psalm getuig.  

Elkeen van ons het een of ander tyd 'n behoefte aan rus. 'n Plek waar ons veilig en geborge kan voel, te midde van 

die onrus van die lewe. Iewers waar ons kan stil word, kan kompenseer vir die gejaagdheid van die lewe. Party 

mense probeer die gejaagdheid en onrustigheid ontkom deur nog méér geraas, meer besittings, beter prestasies, 

meer sukses. Maar dit bring uiteindelik net meer spanning mee. Ander probeer die gejaagdheid van die lewe 

vervang met 'n gejaag na die see, die berge, vakansie-oorde. Dan gebeur dit dat jy so moeg vakansie gehou het, 

dat jy die eerste paar dae terug by die huis eers moet uitrus!  

Die psalmskrywer soek na stilte en hy kry dit ook. Watter soort stilte? Jy kry baie soorte stiltes. Die stilte voor die 

storm. Gespanne stiltes, soos net voor die begin van ‘n belangrike wedstryd of wedloop. Jy kry ongemaklike stiltes 

waar jy ontuis voel, of jou kind jou in verleentheid bring. Of jy beleef die sagte stilte van die natuur. En dan is daar 

die dikmond-stilte - wanneer iemand nie sy sin kon kry nie. Of jy staan stil voor die noodlot met sy dinge wat oor 

jou pad gekom het. Die stilte waar mense sê jy moet jou krisisse maar gelate aanvaar in die lewe; jy kan niks 

daaraan doen nie.  

Dit is nie die soort stilte waarvan Ps.62 praat nie. Want Dawid weet van dinge wat die stilte verbreek, en wreed 

verbreek! Verse 4,5 laat ons die indruk kry dat hy die donker kant van die lewe ken. Trouens, hy is op die randjie 

van ineenstorting. Die storms is realiteit in sy lewe. Hy moet gebuk gaan onder vals beskuldigings.  

In v.5 kla hy oor die verfynde karaktermoord wat mense pleeg - Hulle probeer my uitwerk; hulle skep behae in 

leuens; met die mond seën hulle, en met die hart vervloek hulle. Dis hierdie vernedering en verdagmakery wat hom 

neerdruk. Jy kry mense wat met ‘n glimlag op die gesig rondloop, maar in die hand is daar ‘n mes. Dis nie net 
gemene dinge nie, maar ook gemene mense met wie hy te doen het in sy lewe. Hulle is letterlik rusverstoorders. 

Mense wat alewig die lewe vir jou moeilik maak. Sodanig dat jy soos 'n muur voel wat op die punt is om omgestamp 

te word. 

En midde-in hierdie storm kry die digter dit reg om rus en stilte te vind. Hoe kry hy daardie stilte? Hoe kry jy 

rustigheid wanneer die stryd op sy ergste is? Is dit moontlik? Hierdie psalm sê dit is moontlik. Hierin handel dit juis 

oor die kuns van stil word binne-in die storm! Dit is die geheim wat die digter aan ons wil gee.  

Die geheim is dat jy God se stem bo die storm moet hoor. En daarvoor moet jy self stil word en begin luister. Die 

teoloog, Walter Brueggeman, sê ons is geskape om te kan luister. Nog iemand anders, die filosoof, Kierkegaard, 

skryf soos volg: Hoe meer ek gebid het, hoe minder het ek gepraat, totdat ek stil geword het.  

 

 Videoboodskap Sondag 24 Januarie 2021 

https://youtu.be/85zEsLu_yEY 

Vir meer video’s besoek ons webblad  

https://www.lourensrivier.co.za/ 

Klik op die link(bo) wat jou na die webtuiste sal neem,  

klik dan op die blokkie “video boodskappe” (sien voorbeeld). 
 

 

 

https://youtu.be/85zEsLu_yEY
https://www.lourensrivier.co.za/


Eers het ek gedink bid is om te praat; toe het ek geleer dat gebed nie blote stilswye is nie, maar luister...stil word, 

totdat jy God hoor. Hierdie luister behels 'n noue verbintenis met God. 'n Intieme gemeenskap met ons 

Skeppergod. Dit kom deur 'n inoefeningsproses waar ons leer om al minder op onsself te vertrou, en al hoe meer 

op God. Die skrywer wat hier bid is net aan sy God verbind. Dwarsdeur sy lewe, ja, waar hy ook al was, het hy God 

se beskerming en redding ondervind. God is oral, Hy kan oral help en enige plek red. Drie maal bely hy - Nét by Gód 

vind ek rus... net by Hóm alleen. So ervaar hy God se teenwoordigheid te midde van die geweldige stryd in sy lewe.  

In die kern van orkane is daar baie min wind of selfs geen wind. Dit is die kalmste plek in ‘n orkaan. Dit is die radius 
rondom hierdie kern waar die wind teen ‘n baie hoë spoed kan waai. Dit is na daardie kern wat die digter soek - in 

die middel van die storm!  

Dawid is nie besig om die werklikheid te ontvlug nie; hy probeer 'n anker soek wat hom kan laat vasstaan wanneer 

die storms kom. En die anker is God. Die digter sê nie dat God soos 'n rots is nie; Hy is die rots! Net in Hom kan hy 

bly staan tydens die storm. Enigiets anders as God kan nie vertrou word nie. Twee sake word as voorbeeld genoem 

- geweld en rykdom. V.10: Mense is verganklik; v.11: Moenie op geweld vertrou nie; roof sal jou niks in die sak bring 

nie; rykdom moet nie te na aan jou hart lê nie. Juis in die leegmaak van hierdie dinge voor God, kan ons sy stem 

hoor. Hierdie dinge besit geen mag nie; dit bring nie rus nie. Net soos mense is dit glad nie betroubaar nie. V.12: 

Net God alleen het mag... En hoe besef ons dit nie in hierdie tyd van die Covid-pandemie nie. Skielik is wêreldsgoed 

van minder belang. Nou ontdek ons ons brose gesondheid, ons swakheid en nietigheid as mens. Elke lewensdag 

en elke asemteug is ‘n stukkie genade.  
Die digter praat van mense wat sy lewe onrustig maak, rusverstoorders. Daar is ook baie ander omstandighede 

wat ons rus versteur - onsekerheid oor die toekoms, siekte en dood. Die pandemie wat soveel hartseer en 

ontwrigting bring konfronteer my met my sterflikheid. Die meeste van ons het teen hierdie tyd al kennis geneem 

van vriende en kennisse wat gesterf het weens die Covid-virus. Dalk probeer jy nou nog sin maak van jou eie 

dierbare wat in die afgelope maande hierdeur getref is, en gesterf het. Die dood simboliseer afstand, wanhoop, 

skeiding van geliefdes. Tog het God ook met die dood ‘n plan gemaak. Hy het die dood op sy plek gesit. Jesus se 
opstanding uit die graf en oorwinning oor die dood word ook my oorwinning. Ek kan my lewe én my sterwe aan 

die Here toevertrou. Wanneer ek deur omstandighede soos siekte en dood vasgekeer word soos die seuntjie deur 

die vlamme, en ek nie meer uitkoms sien nie, wanneer die onrus in my lewe my verblind vir enige verdere hoop, 

dan kan ek blindelings in die arms van God spring.  

Soos Dawid in Ps.23 sê: Al gaan ek deur donker dieptes, sal ek nie bang wees nie. In u hande is ek veilig. Selfs in die 

dood bring God vir my rus. Selfs dáár kan ek Hom vertrou vir sy redding.  

Ons probeer nie vandag om die gebroke werklikheid van ons bestaan of selfs die dood te ontvlug nie, maar om die 

werklikheid van God aan te hoor. Net soos die psalmdigter wat rus by God soek midde-in die storm. Ons word stil 

om God se stem bo die lewenswerklikheid te kan hoor, sodat daar vrede in ons kan kom, en ons met 'n boodskap 

van hoop die wêreld kan ingaan. Die lewe is nie makliker nie; die storms hou nie op nie. Ons mag dalk deur ‘n storm 
omring word, maar God omring ons met storms en al! Hy hou ons vas sodat ons deur die geloof aan Hom kan 

vashou. Ons is nie meer soos 'n skip sonder 'n anker nie. Ons word nie meer deur die golwe heen en weer geslinger 

nie. Ons word vasgehou deur ons Anker - God self. 

In die Nuwe testament lees ons dat Jesus hierdie uitnodiging rig (Mat.11:28-30):  

28“Kom na My toe, almal wat uitgeput en oorlaai is, en Ek sal julle rus gee. 29Neem my juk op julle en leer van My, 
want Ek is sagmoedig en nederig van hart, en julle sal rus kry vir julle gemoed. 30My juk is sag en my las is lig.”  
Die anker wat ons het, is Jesus Christus. Midde-in ons onrus sal ons ontdek dat God wel teenwoordig is, naby ons 

is. Christus is die anker wat keer dat ons nie meegesleur word nie.  

Dit beteken dat ons enige onnodige vrag uit die skip moet gooi, alles wat jy nie met jou lewe kan vertrou nie, sodat 

net God alleen oorbly. Op hierdie wyse word ons versterk om weer terug in die storm in te vaar! Terug om 

veranderend te lewe en ander te bemoedig. Miskien worstel jy ook in hierdie tyd, net soos die skrywer van Psalm 

62, om God te vertrou. Spring maar deur die vlamme, al sukkel jy om Hom te “sien.” Hy sal jou vang!  
 

Gebed (Liedboek 501)  

Ek het toe wilde storms gewoed het, diep onder, vaste rots gevind.  

Die woord wat my van ramp behoed het: God is my Vader; ek sy kind.  

My anker is dáár vasgemaak - ek glo! - niks sal dit los laat raak.  

Dié vastigheid het die Getroue, my Heiland, met sy dood gelê.  

Ek is Gods kind en in vertroue kan ek dit glo; sal ek dit sê.  

Al kom daar onweerswolke aan, die woord is vas: Die rots bly staan. 

Ds. Petrie de Villiers 



Ons 80 + Verjaarsdae vir Januarie 2021 

 

 

 

 

 

 

 

 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

01 Januarie - Santie de Kock (81) 

01 Januarie - Eljoma Phillips (81) 

04 Januarie - Elbie Nieuwoudt (92) 

06 Januarie - Wilhelmina Blignaut (81) 

09 Januarie - Attie Retief (80) 

12 Januarie - Pieter Pretorius (81) 

14 Januarie - Daneta Baard (91) 

14 Januarie - Hester Huysamen (83) 

16 Januarie - Kitty Louw (82) 

21 Januarie - Hettie Marnewick (80) 

23 Januarie - Miems Botha (84) 

25 Januarie - David Krüger (83) 

26 Januarie - Marie vd Westhuizen (81) 

26 Januarie - Marjorie Claassens (92) 

28 Januarie - Jean Nell (82) 

30 Januarie - Willem Dippenaar (86) 

31 Januarie - Jacobus Huysamen (82) 

Die vraag is die meeste van die tyd voldoende om ‘n gesprek aan die gang te sit sodat jy ‘n kollega kan 
ondersteun wanneer die bulte vir hom te steil word. Moet agter nie tevrede wees met ‘n  “Ja” of “Nee” 
nie. 

 

Kyk na die video: https://drive.google.com/file/d/1WjPepnsV9fFDuUvwvbT1GZFRzdsP2Rf_/view 

 

Verfris jou gedagtes om die tekens raak te sien wat bevestig dat jou kollega nie gemaklik teen die bulte kan 

uit nie. 

 

Like D101 se Facebook en Instragram en bly Dinsdae en Donderdae op hoogte. 

 

https://drive.google.com/file/d/1WjPepnsV9fFDuUvwvbT1GZFRzdsP2Rf_/view


 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ondersteun plaaslik. Ondersteun ons borge/adverteerders 



 

 

 

 

 

 

 

 

 

 

 

 

 

 

 

 

 

Mense wil Covid-19 emosioneel en geestelik verstaan 

Radio Kaapse Kansel bied nie net opbouende en geestelike programme aan nie maar is ook 
beskikbaar vir aanmoediging, gebed en Bybelse berading deur ons vennoot ABBO (Vereniging vir 
Bybelse berading en opvoeding). Ons gee raad vanuit 'n Bybelse perspektief. 

Radio Kaapse kansel bied: 

Alle kerklidmate en hulle geliefdes wat deur Covid-19 geraak word kan gratis krisis 
berading kry deur met 'n berader van Radio Kaapse Kansel telefonies te praat:   

Tel: 021 917 7000. 

Tye: 08:00 - 20:00 Maandag tot Saterdag. 

Vir intensiewe berading kan afsprake met 'n ABBO-intensiewe berader gemaak word via die webblad: 
www.capepulpit.co.za teen 'n billike beradingsfooi volgens jou finansiële situasie. 

Mag God u seën in hierdie moeilike tye. 

 


